
ҚУРҒОҚЧИЛ ҲУДУДЛАРДА СУВ ТАНҚИСЛИГИ 
ВА ШЎРЛАНИШНИНГ САЛБИЙ ОҚИБАТЛАРИНИ 

ФИТОМЕЛИОРАТИВ ТАДБИРЛАР ОРҚАЛИ ЮМШАТИШ 
ТЕХНОЛОГИЯСИ

The article presents the results of scientific research on water shortages in Uzbekistan in recent years, ways to reduce its 
negative consequences, sustainable and high yields in years and regions with acute water shortages and a reduction in 

the use of phytomeliorants to improve land reclamation.

ИРРИГАЦИЯ-МЕЛИОРАЦИЯ

Бугунги кунда дунё ҳамжамиятида энг катта глобал му-
аммолардан бири, бу чучук сув захираларининг тақчиллиги 
ҳисобланади. Сўнгги 60 йил давомида чучук сув захирала-
рига бўлган талаб 8 баробарга кўпайганлигини кўришимиз 
мумкин. Кўплаб давлатларда импорт маҳсулотлари орасига 
сув ресурслари ҳам кириб бормоқда. Шу сабабли чучук сув 
захираси бутун дунё ҳамжамиятида чекланган ресурслардан 
бири ҳисобланади.

Бухоро вилоятида суғориладиган майдонларнинг 90% га 
яқин қисми турли даражада шўрланган майдонларни ташкил 
қилиб, бу майдонларни суғориш ҳамда шўрини ювишда ҳар 
йили ўртача 4,2-4,6 млрд. м3 дарё сувлари ишлатилади. 

Дала, лаборатория тадқиқотлари ва фенологик кузатувлар 
Пахта селекцияси, уруғчилигини етиштириш агротехнологи-
ялари илмий-тадқиқот институтининг “Дала тажрибаларни 
ўтказиш услублари” (ЎзПИТИ 2007 йил), шунингдек, био-
мелиорант ўсимликларини етиштиришда «Методика поле-
вых опытов с зерновыми культурами (1971) ва «Методика 
Государственного сортоиспытания сельскохозяйственных 
культур» (М.Колос, 1964), «Кузги бошоқли дон экинларини 
етиштиришнинг илмий асослари бўйича тавсиялар» (Бухоро, 
1998) қўлланмалари асосида бажарилди.

Олинган маълумотлар аниқлиги ва ишончлилиги 
умумқабул қилинган Б.А.Доспеховнинг кўп омилли услуби 
ҳамда SPSS (Statistical Package for Social Science) компьютер 
дастури ёрдамида математик-статистик таҳлил қилинди.

Фитомелиоратив тадбирларни қўллаш бўйича ўтказилган 
илмий тадқиқот ишлари Бухоро вилояти Бухоро тумани «За-
риф ота» фермер хўжалигининг ўтлоқи-аллювиал, ўртача 
шўрланган, сизот сувлари сатҳи 1,5-2,0 метр чуқурликда 
жойлашган майдонларида амалга оширилди. Дала тажри-
балари алмашлаб экиш тизимида кузги буғдойдан сўнг фи-
томелиорант ўсимликларини етиштириш орқали ерларнинг 
мелиоратив ҳолатини яхшилаш ҳамда шўр ювиш меъёри 
ва муддатларини қисқартириш бўйича илмий изланишлар 
олиб борилди.

Илмий тадқиқот ишлари бир ярусда, 3 қайтариқда жой-
лаштирилган бўлиб, ҳар бир вариантнинг майдони 960 м2 

(узунлиги 100 м, кенглиги 9,6 м), тажрибанинг умумий майдо-
ни – 8640 м2.ни ташкил этди. Тажрибаларнинг 1-вариантида 
кузги буғдойдан сўнг экин экилмай, шудгорлаб қўйилди, 
2-вариантда эса Оқ жўхори, (Sorghum Moench pers) ҳамда 
3-вариантда Мош (Phaselus aureus Piper) ўсимлигини экиб, 
тупроқнинг мелиоратив ҳолатига таъсири аниқлаб борилди.

Тадқиқот даласида тупроқнинг туз режимини аниқлашда 
тажриба бошланишида фитомелиорант ўсимликларини 
экишдан олдин ва ҳар бир суғоришлардан олдин ва кейин, 
шунингдек, амал-ўсув даврининг охирида ҳар бир дала ва 
вариантлар бўйича 20 см чуқурликдан сизот сувларигача 
бўлган чуқурликда тупроқ намуналари олиниб, қуруқ қолдиқ 

миқдори ҳамда хлор - иони аниқланади. Бундан ташқари, ҳар 
бир вариантда шўр ювиш давомида хлор - ионининг ювилиш 
даражаси аниқлаб борилди (1 м. чуқурлик бўйича).

Тажрибалар кузги буғдой анғизпоясида олиб борилди. 
Суғориш тартибини ўрганишда белгиланган тупроқ намлигига 
ва иқлимий кўрсаткичларга боғлиқ ҳар бир суғориш меьёри, 
муддатлари ва сони ҳамда мавсумий суғориш меьёрлари 
аниқланди. Суғориш меъёри “Чиполетти” сув ўлчагичи 
ёрдамида ўлчаб борилди. Суғориш меъёрини ҳисоблашда 
тупроқнинг сув-физик хусусиятларини ва намланиш 
чуқурлигини ҳисобга олган ҳолда белгиланган тупроқ намлик 
қийматига кўра С.Н. Рыжов [9] формуласи бўйича ҳисобланди:

бу ерда: WЧДНС – тупроқ оғирлигига нисбатан чеклан-
ган дала нам сиғими, %; Wҳн - тупроқ оғирлигига нисбатан 
суғоришдан олдинги ҳақиқий намлиги, %; J – тупроқнинг 
ҳажмий оғирлиги, г/см3 ; h – ҳисобий қатлам қиймати, м;

k – суғоришда буғланишга сарфланган сув сарфи, м3/га 
(ҳисобий қатламда етишмаган намликнинг 10 % и).

Тажриба майдонида фитомелиорант ўсимликларини 
суғориш ишчи дастурда қабул қилинган тизим асосида амалга 
оширилди. Бунда вариантлар бўйича суғориш муддатлари ва 
суғориш меъёрлари тупроқ таркибидаги намлик даражаси 
асосида аниқланди.

Фитомелиорант ўсимликларини суғориш учун сув бериш, 
вегетация даврида суғориш схемаси оқ жўхори (сорго) 
экилган вариантда тупроқнинг суғоришдан олдинги намлиги 
ЧДНС га нисбатан 70-80-65% бўлганда, суғориш схемаси 
0-1-1, суғориш меъёрлари 921-887 м3/га ва мавсумий суғориш 
меъёри – 2925 м3/га бўлди. Мош ўсимлигида 0-1-1, суғориш 
меъёрлари 907-933 м3/га, мавсумий суғориш меъёри 2957 
м3/га ёки оқ жўхори экилган вариантга нисбатан 32 м3/га кўп 
миқдорни ташкил қилди.

Фитомелиорант сифатида экилган оқ жўхори ва мош таж-
риба майдонларида тузлар динамикасини ўрганиш мақсадида 
тупроқнинг 0-100 см қатламида ҳар 10 см дан намуналар 
олиниб, ўсимликнинг ўсиб-ривожланиши учун салбий таъсир 
этадиган (CL, SO4, HCO3, қуруқ қолдиқ) тузлар миқдорлари 
лаборатория шароитида таҳлил қилинди.

Тажрибаларда вегетация бошида тупроқнинг 0-30 см 
қатламида хлор миқдори 0,015% ни, 0-100 см ли қатламида 
эса 0,012% ни ташкил қилган бўлса, тажрибалар охирига бо-
риб оқ жўхори экилган 2-вариантда унинг миқдори ҳайдалма 
қатламда (0-30 см) 0,033% гача ошган бўлса, 0-100 см 
қатламида тупроқ таркибидаги хлор миқдори 0,029% ни таш-
кил қилди. Изланишларнинг 3-вариантида, яъни мош экилган 
далада тупроқдаги хлор иони миқдори вегетация охирида 0-30 
см қатламда 0,036% гача ошган бўлса, 0-100 см қатламда 
0,032% га тенг бўлди. Шудгорлаб, экин экилмай қўйилган на-

зорат далада тупроқдаги хлор иони миқдори 0-30 см қатламда 
0,045% ни ташкил қилган бўлса, 0-100 см қатламда хлор иони 
миқдори 0,040% гача ошганлигини кўришимиз мумкин. Фито-
мелиорант ўсимликларининг тупроқ таркибидаги қуруқ қолдиқ 
миқдорига таъсири ўрганилганда, вегетация охирига бориб, 
Оқ жўхори экилган далада бошқа вариантларга нисбатан 
қуруқ қолдиқ миқдори камроқ йиғилганлиги кузатилди. Назо-
рат, шудгорлаб экин экилмаган далада қуруқ қолдиқ миқдори 
0-100 см қатламда мос 0,249% гача ошиб, 0,412% га тенг 
бўлди. Оқ жўхори экилган 2-вариантда эса, тупроқ таркиби-
даги қуруқ қолдиқ миқдори вегетация охирига бориб, 0,228% 
ни ташкил қилиб, назорат вариантига нисбатан 0,183% га 
кам йиғилганлиги аниқланди. Мош экилган вариантда қуруқ 
қолдиқ миқдори назоратга нисбатан 0,109% гача кам йиғилиб, 
0,302% ни ташкил қилди.

Қисқача қилиб айтиш жоизки, тажриба майдонида кузги 
буғдойдан кейин фитомелиорант сифатида оқ жўхори ҳамда 
мош экилганда, тупроқ юзасидан буғланиш камлиги, фито-
мелиорантларни суғориш тупроқ капиллярларидан минерал-
лашган сизот сувларини кўтарилишини камайтириши нати-
жасида экинсиз қолган далага нисбатан тупроқда тузларнинг 
реставрациясини пасайтиради ҳамда 1 гектар суғориладиган 
ерларнинг самарадорлигини ошириш билан, тупроқ шўрини 
ювиш меъёрларини камайтириш имконини яратади.

Хулоса сифатида айтиш мумкинки фитомелиорант 
ўсимликларидан юқори ҳосил олиш ва тупроқда туз 

тўпланишини камайтириш учун вегетация даврида оқ жўхори 
(сорго) тупроқнинг суғоришолди тупроқ намлиги ЧДНС га 
нисбатан 70-80-65% да ушлаб туриб, 0-1-1 схемада 921-887 
м3/га суғориш меьёрлари ва 2925 м3/га мавсумий суғориш 
меьёри билан суғорилди. Мош эса, 0-1-1 схемада 907-933 
м3/га суғориш меьёрлари ва 2957 м3/га мавсумий суғориш 
меьёри билан суғорилди.

Фитомелиорант экинларни тупроқнинг туз режимига таъ-
сири ўрганилганда, дастлаб вегетация бошида тупроқнинг 
0-30 см қатламида хлор иони миқдори 0,015% ни, 0-100 см ли 
қатламида эса 0,012% ни ташкил қилган бўлса, тажрибалар 
охирига бориб шудгорлаб, экин экилмай қўйилган назорат 
даласида мос равишда 0,045% ва 0,040% га тенг бўлди. Оқ 
жўхори экилган 2-вариантда бу кўрсаткич 0,033% ва 0,029% 
гача, мош 3-вариантда эса, 0,036% ва 0,032% гача ошди. 
Худди шундай кўрсаткичлар тупроқ таркибидаги қуруқ қолдиқ 
миқдори бўйича ҳам кузатилди: назорат вариантида 0-100 
см қатламда 0,412%, оқ жўхори экилган 2-вариантда 0,228%, 
мош экилган далада 0,302% ни ташкил қилиб, фитомелиорант 
экинлар тупроқда туз йиғилишини камайтириши аниқланди.

СУҒОРИШДА ФОЙДАЛАНИЛАДИГАН ЕРОСТИ ВА ДРЕНАЖ 
СУВЛАРНИ ШЎРСИЗЛАНТИРИШНИНГ АНЪАНАВИЙ ВА 
ҚАЙТА ТИКЛАНУВЧИ ЭНЕРГИЯЛАРИДАН КОМПЛЕКС 
ФОЙДАЛАНИШГА АСОСЛАНГАН ЭНЕРГИЯТЕЖАМКОР 

ЭЛЕКТРОТЕХНОЛОГИЯСИ
В статье рассматриваются некоторые вопросы, связанные с энергосберегающей электротехнологией, 

основанной на комплексном использовании традиционной и возобновляемой энергии опреснения грунтовых вод 
и дренажных вод, используемых при орошении.

This article discusses some issues related to energy-saving electrotechnology based on the integrated use of 
conventional and renewable energy of desalination of groundwater and drainage water used in irrigation.


